
Dear Chakaolâhpa zydua; 
 

 Nama zydua Bei Chaipa Zisu Krista moh ta atlâhna bie ei cha reih chyu ei. Mara 

Evangelical Church ta kô 1966 tawhta Mission vaw chakao pathao ta, kô 52 tlai chakaona rai 

a hria haw. Kô 52 chhôh ta hmo nano nanopa vaw sie pahlie ta, a chu via awpa nata ngiatlâh 

a châpa hmo hluhpi a hnei haw hra.  

 Chakaotuhpa thokha ta reih ei ta, "MEC ta Mission râh liata bâti a piepa ngiapâtuhpa 

zydua he 15,000 tlai ama pha bâ aw," ama tah. Anodeikua thokha cha py hro lâta a paly 

hawpazy, ama yna sianô khao leipazy, record tao phahlaan zy vâta, a takô 2018 liata Statistics 

he taoheihpa châta result cha anano kawpa ta a vaw pua. Cha cha ary lâ hawhta a châ. 
 

 

Pahnosana 
 

1. Kô 2017 Mission Statistics ta ngiapâtuhpa maluh he 9,793 ta â lâ taraw, Anodeikua 2018 

Mission Statistics ta Mission Field local church zy liata maluh a y hnoh chaipa cha 7,933 

a châ a tah. Chahawh hmo a vaw châ hawpa cha: 

(a) Rakhine field liata pastor he EM pastor ta la tuanona kha ta â local liata ngiapâtuhpa 

maluh 200 rachhôh ama yna tahpa reih ta, Director nata supervisor nah zy a yna su 

ama tlô nata ngiapâtuhpa y tlâ khao leipa ei ta, pastor chhôhkha chhao chakaona ama 

bâh sai haw. 

(b) 2017 kô ta taopa statistics kha kô parohpa hluhpi tawhta vaw ngâpâ laihpa, a sianô 

kaw leipa ta vaw chhy laihpa maluh tawh a chhopa ta reipati chheipa a châ ngyu aw. 

(c) Chipho thokha zy liata awnano sahlao thokha zy cha Py nano lâta y haw bâ ei ta, cha 

maluh zy cha parao hawpa a châ hra. 

(d) Kô 2016-17 Rakhine râh buana vâta local thokha cha lei haw ta, awnanopazy chhao 

râh hro lâ nata su nano lâ a pasie hawpa hluhpi ama y hra. 

2. Chavâta tahmâ palâsapa statistics he a hnôh chaipa alaichadaina tawh ta a vaw puapa 

statistics a châ. 

3. Rairuna nano nano vâta ngiapâtuhpa thokha zy, py nano, su nano, nata râh nano lâ a pasie 

haw hra ei sala, amo zy Zisu ngiapâna chi eima pahneisapa he aly awpa nata tahmâ 

tawhta chakaona rai he a i-viapa ta hria ta, record phapa chhao hnei awpa maniah a 

pahaopa ta eima pahno.  
 

Krista nata awnano chakaona liata; 
 
 

Rev. Pa Hmo 

Contact Person 

Yangon 

No 
FIELD 

MOH 

HRIATUHPAZY 
Local 

Church 

Awnano 

Maluh 

Rev Pro M. Pastor Evan Proj LDC Total   

1 Khumi  4 4 - 5 2 1 16 32 1173 

2 Laymyo 5 2 2 3 1 - 13 25 2765 

3 Mro 4 - - 8 5 - 17 20 2045 

4 Myo Khami 3 2 - 5 5 - 15 12 673 

5 Asho 1 2 1 2 6 - 12 6 411 

6 Hletu 1 2 - 4 1 - 8 12 784 

7 EM Office 1 - - - - 2 3 1 71 

 
TOTAL 19 9 3 27 20 2 86 108 7933 


